                                                                                                          Milli Məclis
     19 dekabr 2023-ci il

Çox hörmətli sədarət, dəyərli Sahibə xanım,

Hörmətli millət vəkilləri və media nümayəndələri!

İlk növbədə hamınızı salamlayır, Müzəffər Ali Baş Komandanımızın qətiyyəti, ordumuzun əzmi və şücaəti ilə bütün ərazilərimiz üzərində suveren hüququmuzun  təmin olunması münasibətilə hər birinizi ürəkdən təbrik edirəm!

Ölkədə və dünyada yaranmış yeni reallıqlara rəğmən Vətən müharibəsinin acı nəticələrinin aradan qaldırılması, genişmiqyaslı bərpa və quruculuq işlərinin aparılması, əhalinin geriyə qayıdışı prosesi bizi insan və vətəndaş  hüquqlarının, o cümlədən gender bərabərliyinin təmin olunması, həmçinin qadınların səlahiyyətləndirilməsi və iqtisadi gücləndirilməsinə daha çox  diqqət ayırmağa sövq edir.

Bu məqsədlərin həyata keçirilməsi ilə ölkəmizin daha da güclənməsinə və cəmiyyətin tərəqqisinə daha çox töhfə verəcəyimizə inanırıq.

2022-ci il üzrə Məlumat Qanunun müvafiq maddələrinə uyğun olaraq 3 bölmədən ibarət tərtib edilmişdir.    

     Slayd 3
	· “Gender bərabərliyinin təmin edilməsi ilə bağlı dövlət siyasətinin əsas     istiqamətləri və dövlətin vəzifələri” 
· “Gender bərabərliyinin müxtəlif sahələr üzrə təminatı”
· “Azərbaycanda gender bərabərliyinin təmin edilməsi sahəsində əldə edilmiş nəticələr, qarşıya qoyulan vəzifələr və tövsiyələr” dir





Qanunun 15-ci maddəsinə əsasən iqtisadi və sosial sferada  çalışan işçilərin gender təhlilinə dair yeni hissələr əlavə edilməklə Məlumatın bazası kifayət qədər genişləndirilmiş, 
50 dövlət orqanı və 76 yerli icra hakimiyyətindən daxil olan informasiyaları da əhatə etməklə 104 səhifədən ibarət tərtib olunmuşdur 
	· Əlilliyi olan şəxslərin gender təhlili;
· Bank sektorunda çalışan işçilər;
· Bank məhsullarından istifadə edən şəxslərin gender bölgüsü;
· Banklar tərəfindən gender bərabərliyinin təminatı istiqamətində həyata keçirilmiş tədbirlər haqqında məlumat;
· Daşınmaz əmlak sahibi olan şəxslərin gender bölgüsü 



Həmçinin Məlumatda Dövlət Komitəsi tərəfindən aparılan beş araşdırma barədə müfəssəl məlumat verilmişdir.

	Slayd 4
1. “Məişət zorakılığından zərər çəkmiş şəxslərin müdafiəsi sahəsində   məhkəmə təcrübəsinin təhlili”
2. “Medianın intiharlara təsiri”
3. “Azərbaycanda seksual qısnama: qanunvericilik və onun tətbiqi praktikası”
4. Uşaq nikahlarının aradan qaldırılması: qanunvericilik və onun tətbiqi    praktikası”
5. Azərbaycanda selektiv abort problemi 
6. “Təhsil müəssisələrində rəhbər vəzifələrdə gender bərabərsizliyinə dair” 



Slaydda adı çəkilən bütün araşdırmaların mətninin elektron variantını Komitənin internet səhifəsindən əldə etmək mümkündür.

Qeyd etmək istəyirəm ki, sizə təqdim olunan statistik göstəricilər Dövlət Statistika  Komitəsinin və digər dövlət orqanlarının məlumatlarına əsaslanmışdır.

Çox hörmətli Sahibə xanım, Dəyərli millət vəkilləri!
 
I bölmə - Gender bərabərliyinin təmin edilməsi ilə bağlı dövlət siyasətinin əsas istiqamətləri və dövlətin vəzifələrindən bəhs edir. 
(Maddə 2.0.4, 3, 4, 5, 6)              
	Bu bölmədə:
Slayd 5
· normativ hüquqi bazanın təkmilləşdirilməsi,
· gender bərabərliyi  mədəniyyətinin təbliği, 
· cinsi mənsubiyyətə görə ayrı-seçkiliyin bütün formalarının aradan  qaldırılması,
· dövlətin idarə olunmasında və qərarların qəbul edilməsində gender bərabərliyinin qorunması, 
· şəhər və rayon icra hakimiyyətləri tərəfindən gender bərabərliyinin təmin edilməsi  haqqında məlumat verilmişdir.



İlk olaraq diqqətinizə çatdırmaq istərdim ki, ötən ildə də atalar üçün ödənişsiz məzuniyyət hüququnun müəyyən edilməsi,  qadın əməyinin tətbiqi qadağan edilən iş yerlərinin sayının azaldılması, kişi və qadınların orta aylıq əmək haqqı fərqliliyinin aradan qaldırılması istiqamətində məqsədyönlü islahatlar gündəmdə olmuşdur. 

2022-ci ildə normativ hüquqi baza (6-cı) slaydda göstərilən sənədlərin qəbulu ilə xeyli zənginləşmişdir.    

	Slayd 6
· “Azərbaycan Respublikasının Əmək Məcəlləsinə dəyişiklik edilməsi haqqında” Azərbaycan Respublikasının Qanunu, 
(Bu da CEDAW-nın 31-ci tövsiyyəsinin yerinə yetirilməsi  hesab olunur)
· “Azərbaycan - 2030: sosial -iqtisadi inkişafa dair Milli Prioritetlər”
· Azərbaycan Respublikasının 2022–2026-cı illərdə sosial-iqtisadi inkişaf Strategiyası” 



Sənədlərdə əksini tapan vacib prioritetlərdən biri kimi isə aktiv məşğulluq tədbirlərinin genişləndirilməsi sayəsində qadınların orta aylıq əməkhaqqının kişilərin orta aylıq əməkhaqqına nisbətən 2021-ci ildəki  65,8%-dən  2026-cı ildə 80% çatdırılmasını qeyd etmək lazımdır. 

(Bu da CEDAW tövsiyyələrindən birinin yerinə yetirilməsi hesab olunur)

Slayd 7  digər slaydda əksini tapan normativ aktların  layihələri
	· Əmək Məcəlləsinə ailə vəzifələri olan işçi anlayışının daxil edilməsinə dair layihə,
· Məişət zorakılığının qarşısının alınması istiqamətində normativ hüquqi akt layihələri, 
· Azərbaycan Respublikasında gender bərabərliyi üzrə 2023-2025-ci illər üçün  Milli Fəaliyyət Planının layihəsi 



aidiyyati qurumlarla razılaşdırılaraq AR Nazirlər Kabinetinə təqdim edilmişdir. 

Slayd 8
İnstitusional mexanizmlərin gücləndirilməsi istiqamətində - 2022-ci ildə də fəaliyyət davam etdirilmiş, Uşaq və Ailələrə Dəstək, Qadın Resurs Mərkəzləri tərəfindən çox sayda tədbirlər və təlimlər keçirilmiş, “genderazerbaijan.com” portalı istifadəyə verilmişdir.
Eyni zamanda Komitə tərəfindən Gender məsələləri üzrə məsul şəxslərin və bələdiyyələrdə yaradılmış Gender komissiyalarının fəaliyyətinin təkmilləşdirilməsi istiqamətində təlim və seminarlar təşkil olunmuşdur. 
Sumqayıt və Xaçmaz da yeni Resurs Mərkəzləri açılmışdır.
Gender bərabərliyi mədəniyyətinin təbliği sahəsində çoxsaylı layihələr icra edilmiş, daha geniş auditoriyanı və həssas qrupları əhatə etməklə maarifləndirmə işləri şaxələndirilmişdir.

İdarəetmə və qərarqəbuletmə, o cümlədən şəhər və rayon icra hakimiyyətləri səviyyəsində bərabərliyin təmin edilməsinə dair fəaliyyət məlumatda əksini tapmışdır.

Hörmətli millət vəkilləri!
Bu bir həqiqətdir ki, cinsi əlamətə görə hüquqların bərabər həyata keçirilməsini məhdudlaşdıran və ya inkar edən istənilən fərq, istisna və ya üstünlük qəbuledilməzdir.

Slayd 9
Hesabat ilində “860” qaynar xəttə - 269,

(116111) qadın dəstək xəttinə - 2050 müraciət (361 məişət zorakılığı) 
daxil olmuşdur.

Həmçinin Sosial Xidmətlər Agentliyinin “Qayğı” çağrı mərkəzinə (fevral 2022) məişət zorakılığına dair 29 zəng daxil  olub. 

“Məişət zorakılığı ilə mübarizəyə dair 2020-2023-cü illər üçün Milli Fəaliyyət Planı” çərçivəsində keçirilən tədbirlər barədə daha ətraflı məlumat sizə təqdim olunmuşdur. 
[bookmark: _Hlk144823134]Bununla bağlı Komitənin sifarişi ilə “Məişət zorakılığından zərər çəkmiş şəxslərin müdafiəsi sahəsində məhkəmə təcrübəsinin təhlili” və “Azərbaycanda seksual qısnama: qanunvericilik və onun tətbiqi praktikası” mövzusunda  analitik hesabat  hazırlanmış,  bu sahədə qanunvericiliyin təkmilləşdirilməsi üzrə verilən tövsiyələr  Məlumatda öz əksini tapmışdır.

Slayd 10

    Azərbaycan üzrə 2022-ci ildə 18 yaşınadək analar tərəfindən doğulan uşaqların sayı keçən illə müqayisədə artmışdır. 

    Ən yüksək göstəricilər Qazax-Tovuz (280), Mərkəzi Aran (245) və Qarabağ (240) iqtisadi rayonları üzrə qeydə alınmışdır.

Slayd 11

Uşaqların  doğulanadək cins seçiminə məruz qalmasına dair vəziyyət problemli olaraq qalır. Cins nisbəti hər 100 qıza 112 oğlan təşkil etmişdir. 

Ancaq qeyd etmək lazımdır ki, bu sahədə dövlət orqanları və vətəndaş cəmiyyəti qurumlarının apardığı məqsədyönlü işlər cəmiyyətin bu məsələyə münasibətində müəyyən dəyişiklik yarada bilmişdir. Cinslər arasındakı fərq 2021-ci ilə nisbətən 1050 nəfərədək azalmışdır.

Erkən nikahların dinamikasında isə nisbi artım qeydə alınmışdır.
Bakı şəhərində 5, digər iqtisadi rayonlar üzrə isə 271 şəxsə nikah yaşının azaldılması ilə bağlı icazə verilmişdir. 269 erkən evliliyin qarşısı alınmışdır.
[bookmark: _Hlk144823171]Bu istiqamətdə problemlərin araşdırılması məqsədilə  “Uşaq nikahlarının aradan qaldırılması: qanunvericilik və onun tətbiqi praktikası” mövzusunda analitik təhlil hazırlamışdır.
 
Hörmətli millət vəkilləri!
Slayd 12
Dövlətin idarə olunması və qərarların qəbulu səviyyəsində əvvəlki illərə nisbətən 2022-ci ildə bərabərliyə doğru tendensiya artmaqda davam etmişdir. 
Hüquq-mühafizə, diplomatik xidmət orqanlarında çalışan əməkdaşlar arasında 2022-ci il ərzində qadınların sayında müsbət dinamika müşayət olunmuşdur.
Səfir, müşavir  və konsul  təyinatları zamanı da  qadınlara etimad daha çox özünü büruzə versə də bu sahələrdə kişilər sayca və iştirakçılıq səviyyəsinə görə çox öndədir. 

Slayd 13
Səhiyyə və əhalinin sosial müdafiəsi sahəsində 2022-ci ildə stabil tendensiya davam etmişdir.   Məlumatda qeyd edilən rəqəmlər göstərir ki, bu sahədə qadınların üstünlüyü dəyişməz olaraq qalmışdır. 

Slayd 14
2022-ci ildə Bakının 12 rayonu üzrə icra hakimiyyətlərinin strukturunda ümumilikdə 876 nəfər, o cümlədən 293 qadın çalışır. Rəhbər vəzifələri icra edənlərdən 45 nəfəri qadındır.
Son 3 ilin (2020, 2021, 2022-ci illər) statistikasına nəzər yetirdikdə işçilərin gender bölgüsündə müsbət dinamikanın şahidi oluruq. Belə ki, bu illər ərzində  həm ümumi işçi sayında, həm də rəhbər vəzifələrdə çalışan qadınların sayında artım müşahidə olunur.

Slayd 15
Lakin Azərbaycanın 12 iqtisadi rayonu üzrə rəqəmlərdə azalma müşahidə olunur. 

Son 3 ilin müqayisəli təhlilinə əsasən, qadınlar üçün ən uğurlu göstərici  2021-ci ilə aiddir.  

Hörmətli millət vəkilləri!
Slayd 16
Məlumatın II bölməsi Gender bərabərliyinin  müxtəlif sahələr üzrə təminatından bəhs edir.  (Maddə 7-16)   
  
	· Əmək, Təhsil hüquqları 
· İqtisadi və sosial sahələr 
· informasiya-kommunikasiya texnologiyaları  
· Qeyri-hökumət təşkilatları, həmkarlar ittifaqları və siyasi partiyaların  fəaliyyətində 



Slayd 17
Qeyd etmək lazımdır ki, son illər bu sahədə aparılan islahatlar və məqsədli proqramların tətbiqi nəticəsində əmək bazarında da qadınların rolu və töhfəsi getdikcə artır.  
Dünya İqtisadi Forumunun Gender Fərqliliyi İndeksi və BMT-nin Gender Bərabərsizliyi İndeksinin təhlillərinə əsasən dünya üzrə iqtisadi fəallıq və imkanlar sahəsində Azərbaycan 2017-ci ildəki 45-ci yerdən 2022-ci ildə 36-cı yerə yüksəlmişdir. 
Ötən il qadınlar məşğul əhalinin  tərkibində 47,8% (ümumi),  işçi qüvvəsinin tərkibində  isə 48,3% təşkil etmişlər.

İşsizlərin 55,9%-ni təşkil edən qadınlar üçün ölkə üzrə işsizlik səviyyəsi 6,5%,  kişilər üçünsə 4,8% olmuşdur.

2022-ci il üzrə  orta aylıq əməkhaqqı 839,4 manat olmuşdur. Qadınların orta aylıq əməkhaqqı kişilərin orta aylıq əməkhaqqının 68,1% təşkil etmişdir. 2021-ci ildə isə bu rəqəm 64,8% olmuşdur. Artıq bu sahədə də müsbət dinamika müşahidə olunmaqdadır.

Hörmətli millət vəkilləri!
Slayd 18
Qanunun 13-cü  maddəsinə görə dövlət kişi və qadınların təhsil hüququnun həyata keçirilməsi üçün bərabər imkanların yaradılmasını təmin edir.
BMT-nin Gender Bərabərsizliyi İndeksinin təhlillərinə əsasən Azərbaycan dünya üzrə bərabər təhsil sahəsində 2017-ci illə müqayisədə 2022-ci ildə 91-ci yerdən 55-ci yerə yüksəlib.
Ölkənin ümumtəhsil məktəblərində təhsil alan şagirdlər arasında oğlanlar qızlara nisbətən çoxdur. 
[bookmark: _Hlk150179364]2022-2023-cü tədris ili üzrə təhsil alan şagirdlərin cins bölgüsü arasındakı fərq azalaraq 6%-ə enmişdir. 2021-ci ildə isə  7,08% olmuşdur.
2022-2023-cü tədris ili üzrə keçirilmiş qəbul imtahanlarında yüksək bal intervalında nəticə göstərən abituriyentlər arasında  qızlar üstünlük təşkil etmişdir.



Slayd 19
Orta ixtisas və peşə təhsili müəssisələrində təhsil alan tələbələr arasında qadınlar (62%) daha çox orta ixtisas təhsilinə, kişilər (71%) isə  peşəyönümü təhsilə üstünlük verirlər. Bu göstəricilər həm özəl, həm də dövlət tabeliyində olan təhsil müəssisələrinə aiddir.
2022-2023-cü tədris ili üzrə keçirilmiş qəbul imtahanlarında yüksək bal intervalında nəticə göstərən abituriyentlər arasında da qızlar üstünlük təşkil etmişdir.

Slayd 20
Bakalavr dərəcəsində (51%lə) qızlar, Magistr dərəcəsində isə (51%lə) oğlanlar nisbi üstünlük təşkil edirlər.

Slayd 21
Həmçinin Ali təhsil müəssisələrinin professor-müəllim heyətinin gender göstəriciləri də qadınların xeyrinədir (63%). 

    Komitə tərəfindən bu sahədə problemlərin hərtərəfli araşdırılması üçün “Təhsil müəssisələrində rəhbər vəzifələrdə gender bərabərsizliyinə dair”  analitik Hesabat hazırlanmış, yekun tövsiyələr Məlumatda göstərilmişdir. 

Bu bərabərsizliyi aradan qaldırmaq, təhsil və səhiyyə sahəsinə kişilərin cəlb edilməsi istiqamətində həvəsləndirici proqramlar hazırlanmalı, işə qəbul zamanı boşluqar diqqətdə saxlanılmalıdır.

    Hörmətli millət vəkilləri!

Slayd 22

Son illər ölkəmizdə informasiya və rabitə sahəsinə,  ümumilikdə artan diqqət və gender bərabərliyinin təmin olunmasına yönələn səylər nəticəsində bu sahədə çalışan qadınların sayı 2021-ci illə müqayisədə 2022-ci ildə (264) artmış, nəqliyyat sahəsində isə ümumilikdə 12082 nəfər təşkil etmişdir.  

2021-2022 illərdə “Technest” təqaüd proqramına cəlb olunmuş 618 tələbədən 47%-i qadınlar təşkil etmiş, 250 nəfəri (35% qadın) işə götürülmüşdür. 

Qanunun 15-ci maddəsinin nəzərdə tutduğu kişi və qadınların mülkiyyət hüququnun həyata keçirilməsinə və sahibkarlıq fəaliyyəti ilə məşğul olmaq üçün bərabər imkanların yaradılmasına dair vəziyyətdə canlanma nəzərə çarpır.

Slayd 23
Müxtəlif fəaliyyət növləri üzrə fərdi sahibkarların 22%-i qadınlar, 78%-i isə kişilər təşkil etməklə, 2022-ci ildə mikro və orta sahibkarlıq növündə də qadınların say göstəricisi artmışdır. 

Ötən il ərzində aqrar sektor üzrə yaradılan yeni qadın  kooperativləri, həmçinin fermerlərə verilən subsidiya və güzəştli kredit məbləğlərinin artırılması kənd təsərrüfatı sahəsilə məşğul olan qadınların iqtisadi yüksəlişə bərabər töhfə vermək imkanlarını artırmaqdadır. 

Ötən ildə “Elektron Kənd Təsərrüfatı” informasiya sistemində qeydiyyatdan keçmiş fermerlərin ümumi sayının 24% -ni qadın fermerlər təşkil etmişdir.


Slayd 24
Dövlət əmlakının özəlləşdirilməsi və icarəyə götürülməsində qadınlar 2021-ci illə müqayisədə daha fəal iştirak etmişlər. 

Slayd 25 - Slayd 26
[bookmark: bookmark=kix.poxoowu12uey]2022-ci ildə həm bank sektorunda çalışan işçilərin,  həm də bank əmanətçiləri və  kredit götürənlərin 60%-i kişi, 40%-i qadın olmuşdur. 

Hörmətli millət vəkilləri!
Qanunun 16-cı maddəsi siyasi partiyaların, QHT-lərin və həmkarlar ittifaqlarının üzərinə qoyulan öhdəlikləri müəyyən edir.

2023-cü il yanvarın əvvəlinə ölkəmizdə dövlət qeydiyyatından keçmiş 48 Siyasi Partiya fəaliyyət göstərir.

Slayd 27
Ötən ildə qadın hüquqlarının müdafiəsi, məişət zorakılığı və gender siyasətinin həyata keçirilməsi mövzularında  iki qrant müsabiqəsi elan olunub. Kiçik qrant müsabiqəsi çərçivəsində ailə, qadın, uşaq və gender məsələləri istiqaməti üzrə 44 layihə maliyyələşib. 

Ümumilikdə 2022-ci il üzrə keçirilən qrant müsabiqələrinin qalibi olmuş qeyri-hökumət təşkilatı rəhbərlərindən 188 nəfəri qadın, 345 nəfəri isə kişi olmuşdur.

Slayd 28
Azərbaycan Həmkarlar İttifaqları Konfederasiyası (AHİK) gender bərabərliyi ilə bağlı məsələləri daim diqqət mərkəzində saxlayır, bu istiqamətdə mühüm tədbirlər görür.

Qeyd edək ki, 2022-ci il üçün Hİ-nın seçkili orqanlarında (İcraiyyə Komitəsi, Rəyasət Heyəti, Həmkarlar İttifaqı Komitəsi və s.)  kişilər 67,6% qadınlar isə 32,4%  təşkil edir.

Hörmətli millət vəkilləri!
Slayd 30-31-32-33-34-35-36-37
Məlumatın  III bölməsi  2022-ci ildə Azərbaycanda gender bərabərliyinin təmin edilməsi sahəsində əldə edilmiş nəticələr, qarşıya qoyulan vəzifələr və tövsiyələrdən bəhs edir.

Bütün bu qeyd olunanlar onu vurğulamağa əsas verir ki, siyası təmsilçilik, iqtisadi sahədəki fəallıq, özəl və dövlət qurumlarında qərarvermə proseslərindəki bərabər iştirakla əlaqədar müşahidə edilən mövcud dinamika gender bərabərliyinin təmin edilməsi istiqamətində aparılan davamlı fəaliyyətin nəticəsidir.

Bütün parametrlər üzrə, həmçinin qadınlara və kişilərə bərabər iş üçün bərabər ödənişlərin tətbiqi, rəhbər vəzifələrdə qadınların təmsilçiliyinin daha da artırılması, müxtəlif fəaliyyət sahələrində bərabər iştirakın stimullaşdırılması, real bərabərliyə mane olan ictimai normaların sağlamlaşdırılması üçün gender bərabərliyinin ardıcıl, sistemli və məqsədyönlü təşviq edilməsi zəruridir.

16 iyun 2022-ci il tarixində BMT-nin qadınlara qarşı ayrı-seçkiliyin ləğv olunması üzrə Komitəsinin (CEDAW) Cenevrə şəhərində keçirilmiş 82-ci sessiyasında Azərbaycan Respublikası Hökumətinin “Qadınlara qarşı ayrı-seçkiliyin bütün formalarının aradan qaldırılması üzrə Konvensiyası”nın, həmçinin adı çəkilən sənədlərin və digər normativ hüquqi aktların icrasının nəticələrinə dair altıncı dövri məruzəsi təqdim edilmişdir. 
[bookmark: _Hlk150245091]12 iyul 2022-ci il tarixində CEDAW tərəfindən dövri məruzə üzrə Yekun Müşahidələr qəbul olunmuşdur. Yekun Müşahidələrdə Konvensiyanın ölkəmiz tərəfindən implementasiyası istiqamətində atılmalı olan növbəti addımlara dair tövsiyələr verilmişdir. Bu tövsiyələr Məlumatın sonunda yerləşdirilmişdir.
Xüsusi vurğulamaq istərdim ki, CEDAW Komitəsi yekun müşahidələrində Azərbaycan hökumətinin qadınlara qarşı ayrı-seçkiliyin aradan qaldırılması prosesini sürətləndirmək və gender bərabərliyini təşviq etmək üçün institusional və siyasi çərçivənin təkmilləşdirilməsi istiqamətində göstərdiyi səyləri alqışlamışdır.
Dövri məruzələrlə bağlı təcrübənin təhlili göstərir ki, verilmiş tövsiyələrin yerinə yetirilməsi istiqamətində öncədən yol xəritəsinin müəyyən edilməsi, həyata keçirilən tədbirlərin monitorinqi və qiymətləndirilməsi üçün qurumlararası əlaqələndirilmiş fəaliyyətin təşkili daha məqsədəuyğundur.

Bununla bağlı Dövlət Komitəsi yanında aidiyyəti dövlət orqanlarının (qurumlarının) rəhbər və mütəxəssis heyətinin təmsil olunduğu iki İşçi Qrup yaradılmışdır. İşçi Qrupa 17 dövlət orqanının (qurumunun) nümayəndələri daxildir. 

İşçi Qrup BMT Komitəsinin yekun tövsiyyələrinin icrası ilə bağlı yol xəritəsinin müəyyən edilməsi, fəaliyyətlərin əlaqələndirilməsi, monitorinqi və qiymətləndirilməsi, müəyyən edilmiş müddətdə ölkə hesabatının hazırlanması və müzakirəsini həyata keçirilməsi ilə məşğuldur.

Hörmətli millət vəkilləri!
Məlumatın qısa xülasəsinin təqdimatının sonunda Qanunun icrasına cavabdeh olan dövlət orqanları və digər tərəfdaşlarımız adından dəyərli Məclis üzvlərinə ötən dövr ərzində bu sahəyə göstərdikləri diqqət və əməkdaşlıq səylərinə görə dərin təşəkkürümüzü bildirirəm.

Əldə olunmuş müsbət nəticələrdəki, iştirak və rolunuzu qeyd etməklə yanaşı təklif və iradlarınıza da acıq olduğumuzu xüsusi vurğulamaq istərdim. Bəzi problemli istiqamətlərdəki dəstəyiniz isə çox qiymətlidir.

Bu bir həqiqətdir ki, əvvəlki illərə nisbətən qender bərabərliyi və qadınların səlahiyyətləndirilməsi məsələləri müvafiq və əlaqədar komitələrin, eləcə də plenar iclasların gündəliyində daha çox yer almaqdadır.

Şübhəsiz bunun bir səbəbi illik məlumatların qəbuludursa digər bir səbəbi isə Milli Məclisin  sədri dəyərli Sahibə xanımın rəhbərliyi ilə Parlamentin bu sahəyə yaxından dəstəyi və beynəlxalq reytinqlərin müəyyənləşməsində vacib indikator hesab edilən gender mədəniyyətinin təbliğinə verdiyi önəmlə əlaqədardır.

Diqqətinizə görə təşəkkür edirəm!

